Nafarroako Parlamentuko Mahaiak, 2017ko irailaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Laura Lucía Pérez Ruano andreak aurkeztutako galdera, Kontu Irekiei buruzko Foru Legean aurreikusitako tresnak herritarren esku jartzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko irailaren 18an

Lehendakaria: Ainhoa Aznárez Igarza

GALDERAREN TESTUA

Podemos-Ahal Dugu talde parlamentarioari atxikitako foru parlamentari Laura Pérez Ruano andreak, Legebiltzarreko Erregelamenduan ezarritakoaren babesean, honako galdera hau egiten du, Nafarroako Gobernuko Lehendakaritzako, Funtzio Publikoko, Barneko eta Justiziako kontseilariak Osoko Bilkuran ahoz erantzun dezan.

Parlamentu honek 2016ko azaroaren 11n aho batez onetsi zuen Kontu Irekiei buruzko Foru Legea; halere, Gobernu Irekiaren web-orrian 2017ko otsailaren 22tik jasota ageri denez, “izapidetzen eta prestatzen” ari da foru legea garatu behar duen foru dekretua, bai eta foru legearen esparru subjektiboan dauden entitateen kontuak, saldoak eta mugimenduak kontsultatzea ahalbidetuko duten tresna ere.

Lege hori onetsi zenetik hamar hilabete igarota, foru legean aurreikusitako tresna horiek noiz jarriko dira herritarren esku?

Iruñean, 2017ko irailaren 13an

Foru parlamentaria: Laura Pérez Ruano

